
Hiru kasu praktiko daude:

Kasu bi garatu behar dituzu:

o Lehenengoa derrigorrezkoa da.
e Beste kasu bien artean bat aukeratu behar duzu, nahi duzuna.

1. KASU PRAKTIKOA (derrigorrezkoa)

Eibarko Udalak erabaki du gaur egun erabiltzen ez diren industria-nabeek okupatzen
duten udalerriko eremu bat bere onera ekartzea. Proposaturiko garapenarekin
bateraezinak diren nabeak eraitsi nahi dira, lurzoru kutsatuak berreskuratu eta eremua
berriz urbanizatu, espazio libre eta ekipamendu berriak eta bizitegi-erabilerako
eraikinak ezartzeko, eta, horrela, etxebizitza merkeen beharrak asetu. Alokairu
sozialerako 200 etxebizitza eraikitzea planteatzen da, eremuaren gainerako zatia
espazio libre eta ekipamendu publikoetara bideratuz.

Eremuak 84.393 m?ko azalera du eta bertatik erreka bat igarotzen da, zatirik
handienean lurperatua. Era berean, AP-8 autobideko biaduktuak zeharkatzen du
altueran.

Landaretza urria da eta espazio artifizialduetan ohikoak diren landareak daude.

Faunari dagokionez, mota horretako hiri-inguruneetako espezie orokorrak eta tipikoak
aurki daitezke.

Asko dira “Kutsatuta egon daitezkeen lurzoruen inbentarioan” sartuta dauden
lursailak.

Ezarritako helburuak lortzeko, Udalak Hiri Antolamenduko Plan Orokorra aldatuko du
eta, ondoren, eremua garatzeko, eremuaren birpartzelazio-proiektua eta urbanizazio-
proiektua onartuko ditu.

Erantzun galdera hauei:

1- Zer ingurumen-izapide bete behar da HAPOren aldaketa behin betiko onartu
ahal izateko? Azaldu zer izapide dagokion espediente honi, arrazoitu zure
erantzuna eta adierazi, aukeratu duzun erantzun horren arabera, aurkeztu
beharreko dokumentazioa eta izapideen emaitzen arabera suerta daitezkeen
egoera posibleak.

2- Eremu horretan kutsatuta egon daitekeen lurzoru gisa hainbat lurzati badaude
inbentariatuta, zer izapide bete behar da? Azaldu inbentariatutako hainbat
lursail egoteak lege aldetik nolako ondorioak dakartzan eta zer izapide bete

behar den HAPOko aldaketa onartzeko, eta birpartzelazio-proiektua eta
urbanizazio-proiektua onartzeko. Bete beharreko prozedurak, aurkeztu
beharreko dokumentazioa eta izapide honen emaitzen araberako egoera
posibleak.

( PUNTUAZIOA: 20 puntu)

2. KASU PRAKTIKOA

Eibarko Udaleko Ingurumen teknikaria zara, 2020. urtean Udala Klima eta Energiarako
Alkateen ltunari atxiki zen eta orain Eibarko Klima eta Energia Jasangarrirako Ekintza Plana
idazteko aholkularitza-zerbitzua kontratatzeko plegu teknikoak idatzi behar dituzu (eskema
orokorra eta oinarrizko kontzeptuak baloratuko dira).

(PUNTUAZIOA: 20 puntu)

3. KASU PRAKTIKOA

Eibarko Udala Zarataren Mapa Estrategikoa eguneratzera doa. Zerbitzua prozedura irekiaren
bidez kontratatuko da. Idatzi Eibarko udalerriko Zarata Mapa eguneratzeko zerbitzua emateko
baldintza teknikoen agiria.

(PUNTUAZIOA: 20 puntu)



